
Vitoria-Gasteiz, 2013ko maiatzaren 28a. 

 

Euskal Autonomia Erkidegoarekiko Ekonomia Itunaren Arbitraje Batzordea kide 

hauek osatzen dute: Carlos Palao Taboada presidenteak eta Isaac Merino Jara 

eta Francisco Javier Muguruza Arrese bokalek; bada, hau erabaki dute: 

 

ERABAKIA 

 

Zerga Administrazioko Estatu Agentziak Arabako Foru Aldundiaren aurrean 

planteatutako gatazkari buruz, zeinaren helburua baita NOMBRE Y APELLIDOS 

1 zergapekoaren egoitza fiskala zehaztea. Gatazka hori arbitraje-batzorde 

honetan izapidetzen ari da, 36/2012 espediente-zenbakiarekin. 

 

l. AURREKARIAK 

1. Gatazka hori Zerga Administrazioko Estatu Agentziak (aurrerantzean, ZAEA) 

planteatu zuen, 2012ko urriaren 11ko idazkiaren bidez.  

Idazkia urriaren 15ean jaso zen Arbitraje Batzorde honetan.   

Idazki horretan adierazten da ezen 2012ko uztailaren 13an ZAEAk Arabako Foru 

Aldundiari jakinarazi ziola Ekonomia Itunaren 43.bederatzi artikuluan 

xedatutakoarekin bat etorriz, IZEN-ABIZENAK 1 zergapekoaren egoitza fiskala 

Aguilar de Campootik (Palentzia) Legutiora (Araba) lekuz aldatzeko 

proposamena, 2010eko urtarrilaren 1etik aurrerako ondorioak zituena.  

Ekonomia Itunaren 43.9 artikuluak aipatzen duen bi hilabeteko epea igarota, 

Arabako Foru Aldundiak ez zion erantzun ZAEAk egindako proposamenari. 

Horregatik, Arbitraje Batzordearen Araudiaren 13. artikuluak xedatzen duenari 

jarraikiz, ZAEAk ulertu zuen Arabako Foru Aldundia ez zegoela ados 

proposatutako egoitza-aldaketarekin, eta gatazka planteatu zuen Arbitraje 

Batzordean.  

2. 2013ko martxoaren 14an, Arabako Foru Aldundiak txosten bat bidali zion 

ZAEAri, AFAko Zergak Ikuskatzeko Zerbitzuak egina «Ekonomi Ituna onetsi duen 

12/2002 Legearen 43.Bederatzi artikuluan aurreikusitako egoitza fiskalaren 

aldaketari buruzko espedientea ireki aurretiko fasean»; txosten horretan, hau 

ondorioztatu zuen: «IZEN-ABIZENAK 1en egoitza fiskala HELBIDEA 1, 

LEGUTIO (Araba) da, (...) kontuan izanda ikuskatutako zergapekoaren egoitza 

fiskala inoiz ez dela izan ZAEAren lurraldean, bere ohiko bizilekua ez baitago 

lurralde horretan; ondorioz, Araban ordaindu behar ditu zergak».  

Txosten horretan oinarrituta, Arabako Foru Aldundiko Zergak Ikuskatzeko 

Zerbitzuko buruak erabaki zuen IZEN-ABIZENAK 1en egoitza fiskala aldatzeko 

proposamena berrestea Zerga Administrazioko Estatu Agentziari, kontuan 

hartuta zergapekoak inoiz ez duela egoitza lurralde erkidean izan.  

3. ZAEAk Arbitraje Batzordeari helarazi zizkion Arabako Foru Aldundiko Zergak 

Ikuskatzeko Zerbitzuaren txostena eta zerbitzuburuaren erabakia; hain zuzen, 

batzordeak gatazka izapidetzeko onartu aurretik eta AFAri dei egin baino lehen 

alegazioak aurkezteko. Hori dela eta, Arabako Foru Aldundiak ez du aukerarik 

izan atzera egitea formalki planteatzeko ere.  

Hori horrela izanik ere, Arbitraje Batzordean jasota dagoenez, modu 

frogagarrian, Arabako Foru Aldundiak onartu egin dituela ZAEAk planteatutako 

uzi guztiak, eta horrek azken batean gatazka desagertzea dakarrenez, Arbitraje 

Batzordeak ez dauka ezer esateko.  

Horiek horrela, Arbitraje Batzordeak hau  

 

ERABAKITZEN DU 

 

Jarduerak amaitu eta artxibatzeko agintzea, horretarako bidalitako dokumentazio 

guztiarekin batera. 


